
				এই পাতাটির মুদ্রণ সংশোধন করা প্রয়োজন। 
সিন্ধু পারে
পউষ প্রখর শীতে জর্জর, ঝিল্লি-মুখর রাতি ; নিদ্রিত পুরী, নির্জন ঘর, নির্ববাণ-শিখ বাতি। অকাতর দেহে আছিনু মগন সুখনিদ্রার ঘোরে,— তপ্ত শয্যা প্রিয়ার মতন সোহাগে ঘিরেছে মোরে। হেনকালে হায় বাহির হইতে কে ডাকিল মোর নাম,— নিদ্রা টুটিয়া সহসা চকিতে চমকিয়া বসিলাম। তীক্ষ শাণিত তীরের মতন মৰ্ম্মে বাজিল স্বর,— ঘৰ্ম্ম বহিল ললাট বাহিয়া রোমাঞ্চ কলেবর । ফেলি’ আবরণ, ত্যজিয়া শয়ন, বিরল-বসন বেশে দুরু দুরু বুকে খুলিয়া দুয়ার বাহিরে দাড়ামু এসে। দূর নদীপারে শূন্য শ্মশানে শৃগাল উঠিল ডাকি, মাথার উপরে কেঁদে উড়ে গেল কোন নিশাচর পার্থী দেখিমু দুয়ারে রমণীমূরতি অবগুণ্ঠনে ঢাকা,— কৃষ্ণ অশ্বে বসিয়া রয়েছে, চিত্রে যেন সে আঁকা।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৮:০৬টার সময়, ১০ জুলাই ২০১৮ তারিখে।

